İSTEHSALIN EKOLOGİYALAŞDIRILMASI VƏ ONUN 
ƏSAS  PRİNSİPLƏRİ

Ekoloji mədəniyyətin ən əhəmiyyətli atributlarından biri də ekoloji anlayışların, prinsiplərin və yanaşmaların iqtisadiyyatın müxtəlif sahələrinə nüfuz etməsidir. İqtisadiyyatla ekologiya arasındakı dərin əlaqə insanın dəyişdirdiyi təbiətin insanın özünə və onun təsərrüfatına mənfi təsiri üzə çıxdıqdan sonra dərk edilməyə başlanmışdır.
Ekoloji böhran, əslində ənənəvi iqtisadi siyasətin nəticəsi olub, qazanc dalınca qaçmaqla məhsulun maya dəyəri mühitin çirklənməsi hesabına aşağı salınır. Ekoiogiyalaşdırılmış iqtisadiyyatda isə əksinə istehsalın məqsədi ekologiyanın prinsipləri və insanların sağlamlığı üçün təhlükəsiz olän əmək şəraiti ilə müəyyən olunur, təbiəti tükəndirmək hesabına qazanc əldə etmək qanunlarına yol verilmir.İqtisadiyyatın ekologiyalaşdırılması həm ictimai istehsalın əsas istıqamətlərində, həm də əhali tərəfindən istehlakın xarakterində və mədəni səviyyəsində dəyişikliklərin edilməsini nəzərdə tutur.
Azərbaycan iqtisadiyyatının ekologiyalaşdırlmasının bu gün ən vacib şərtləri aşağıdakılardır:
· təbiətdən və təbii səmərəli istifadənin hüquqi, təsərrüfat, etik, təşkilatı parametrlərinin, bir sözlə ekoetikasının formalaşdırılması;
· ölkə iqtisadiyyatnı təbiətqoruyucu əsaslar üzərinə keçirməkdən ötrü elmi-texniki potensialın yaradılması və bu sahədə elmi-tədqiqat işlərinin genişləndirilməsi;
· ictimai istehsalın xarakterinin dəyişdiriiməsi və onun son istehlak məhsulunun artırılmasına doğru istiqamətləndirilməsi, "istehsal naminə istehsal" prinsipinin minimuma endirilməsi;
· qapalı istehsal tsikelərinin yaradılması, istehsal tullantılarının minimuma endirilməsi və ya tamamilə aradan götürülməsi;
Təbii mühitin vəziyyətini adi istehsalçılar, iş adamları, fermerlər müəyyən edir. Ona görə də cəmiyyət tərəfindən yeni istehsal sahələrinin yaradılması, alternativ ehtiyatlardan istifadə edilməsi haqqında qərarların qəbulunda cəmiyyətin bütün təbəqələrinin əməkdaşlığına arxalanan yeni iqtisadi siyasətin qəbul edilməsi olduqca vacibdir.
Beləliklə, təqdim olunmuş materialdan göründüyü kimi, XXI əsrdə ekologiya sadəcə elm və yaxud təbiətin qorunmasının zəruriliyini dərk etmək qabiliyyəti deyıldir, о mədəni cəmiyyətin ( о cəmiyyət ki, yüksək ideallara can atır, insan və onun hüquqlarını özünün prioriteti hesab edir) təfəkkürünün, düşüncə tərzinin bir hissəsidır. Qlobal təfəkkürün, sivil münasibətlərin formalaşdığı bir dövrdə istənilən millətin, dövlətin beynəlxalq imici, onun mədəni səviyyəsi, onun öz təbiətinə, təbii resurslarına münasibəti ilə ölçülməyə başlamışdır. Bu baxımdan bu gün Azərbaycan cəmiyyətində ətraf mühitə, təbii ekosistemlərə, həmçinin yeraltı və yerüstü sərvətlərimizə ekoetik münasibətin formalaşdırılması böyük aktuallıq kəsb etməyə başlamışdır.

